
«ՄՇԱԿՈՒՅԹԻ ԵՎ ԱՐՎԵՍՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՄԻ ՇԱՐՔ ՔԱՂԱՔԱՑԻՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2025 ԹՎԱԿԱՆԻ ՁՄԵՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ պաշտպանության նախարարություն
	28.11.2025թ.

	
	N Մ֊84634-2025

	«Մշակույթի և արվեստի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2025 թվականի ձմեռային զորակոչից տարկետում տալու մասին» Կառավարության որոշման նախագծի վերաբերյալ դիտողություններ և առաջարկություններ չունենք: 
	

Ընդունվել է


	2. ՀՀ արդարադատության նախարարություն

	01.12.2025թ.

	
	N Մ֊85406-2025

	«Մշակույթի և արվեստի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2025 թվականի ձմեռային զորակոչից տարկետում տալու մասին» Հայաստանի Հանրապետության կառավարության որոշման նախագծի 1-ին կետում անհրաժեշտ է վերանայել տրվող տարկետման ավարտի մինչև 2025 թվականի ձմեռային զորակոչը ժամկետը՝ նկատի ունենալով Հայաստանի Հանրապետության կառավարության 2018 թվականի ապրիլի 12-ի N 457-Ն որոշման հավելվածի 7-րդ կետի կարգավորումները։
	

Ընդունվել է

	3. ՀՀ կառավարության աշխատակազմ 

	26.12.2025թ.

	
	N 02/10.19/42076-2025

	Պետաիրավական վարչություն.
1. Նախագծով առաջարկվում է շարքային կազմի պարտադիր զինվորական ծառայության 2025 թվականի ձմեռային զորակոչից տարկետում տալ մշակույթի և արվեստի բնագավառներում նշանակալի նվաճումներ ունեցող մի շարք քաղաքացիների՝ նախագծին կից այդ քաղաքացիների մասով ներկայացնելով այս կամ այն միջոցառման մասնակցության բազմաթիվ տեղեկանքներ և փաստաթղթեր: Նշված բազմաթիվ փաստաթղթերը ներկայացնելու պայմաններում անորոշություն է ստեղծվում, թե ի վերջո դրանցից որոնք են դիտարկվել: Ընդ որում, պետք է նկատել, որ նախագծային փաթեթից պարզ չի դառնում, թե յուրաքանչյուր քաղաքացի համապատասխան կարգի կոնկրետ որ պայմանի ներքո է դիտվել որպես տարկետման ենթակա: Վերոգրյալի հաշվառմամբ, գտնում ենք, որ նախագծին կից ներկայացված հիմնավորմամբ հստակ պետք է նշվի, թե յուրաքանչյուր քաղաքացու նվաճում կարգի կոնկրետ որ պայմանի ներքո է գնահատվել՝ թվարկելով նաև այն միջոցառումները, որոնց մասնակցությունը գնահատվել է որպես այդ նվաճման հիմք, իսկ կից ներկայացվեն միայն այն փաստաթղթերը, որոնք հստակորեն փաստում են վերոնշված հանգամանքը: 
2. Նախագծում առկա են մի շարք տեխնիկական խնդիրներ։ Օրինակ՝ 7-րդ կետում նշված քաղաքացու մասով նախագծում առկա է միայն բնակարանի վերաբերյալ նշում, որը մասնակի է՝ անձնագրում առկա տվյալի համեմատ, 5-6-րդ կետերում, 11-13-րդ կետերում նշված քաղաքացիների մասով անձնագրի համապատասխան էջը բացակայում է, որպիսի պայմաններում, հնարավոր չէ որոշել վերջիններիս ճշգրիտ հասցեն:
3. Միաժամանակ, հարկ է նկատել, որ անհրաժեշտ է ապահովել վարչապետի՝ 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջի կատարումը:

Իրավաբանական վարչություն.
1. Նախագծային կարգավորումներից,  ինչպես նաև նախագծին կցված եզրակացություններից չի երևում, թե ՀՀ կառավարության 2018 թվականի ապրիլի 12-ի N 457-Ն որոշմամբ հաստատված կարգի 6-րդ կետի որ ենթակետի հիմքով է յուրաքանչյուր քաղաքացուն տրվում համապատասխան տարկետումը։ 
2. Նախագծի 1-ին կետի 11-րդ ենթակետով նախատեսվում է տարկետում տրամադրել Համլետ Գարիկի Գասպարյանին, ում կողմից ներկայացվել է 3  տեղեկանք, որոնցից 2-ը Հայկական ազգային բալետի ասոցիացիայի կողմից կայացած միջոցառումների մասին են, ինչը, գտնում ենք, չի դիտարկվում միջազգային հեղինակավոր նախագծերի մասնակցություն:

Նախագծի 11-րդ կետով նախատեսված է տարկետում տրամադրել Պետրոս Վահեի Գենուլյանին: Տեղեկացնում եմ, որ վերջինիս դիպլոմները տրամադրվել են ոչ թե Հայկական ազգային բալետի ասոցիացիայի, այլ «Կատարողական արվեստի համաշխարհային ասոցիացիա» (WAPA) մշակութային հասարակական կազմակերպության կողմից։ Նշված կազմակերպությունը հանդիսանում է միջազգային հեղինակավոր հարթակ և, ըստ իր պաշտոնական տվյալների, ունի ներկայացուցիչներ աշխարհի ավելի քան 100 երկրներում, իսկ դրա համաշխարհային անդամակցությունը գերազանցում է 320 000-ը։ Փաստաթղթերի փաթեթում ներառված է նաև տվյալ կազմակերպության կողմից տրամադրված համապատասխան տեղեկանքը։






